
Аннотация. Мақолада 10 та эртапишар олма навининг 2024–2026 йиллардаги ҳосилдорлиги ва 
товарбоплиги келтирилган. Энг юқори ҳосил Катта Жонақи (47,6 т/га; стандартдан 14,4 % кўп), 
Вилямс Прайд (45,8 т/га) ва Қизил Жонақи (44,7 т/га) навларида олинди. Пишиш муддати билан 
ҳосилдорлик  ўртасида  кучли  ижобий  боғлиқлик  (r  =  0,92)  аниқланди:  жуда  эртапишар  навлар 
стандартдан  4,8–9,9  % кам  ҳосил  берди.  Эртапишарлик  ва  ҳосилдорликни  бирлаштириш учун 
мақсадли чатиштириш зарурлиги асосланди.
Калит сўзлар: олма, ҳосилдорлик, товарбоплик, эртапишарлик, корреляция, бошланғич манба.
Аннотация. Приведены данные 2024–2026 гг. об урожайности и товарности 10 раннелетних сортов 
яблони. Наибольший урожай получен у сортов Катта Джонаки (47,6 т/га; на 14,4 % выше стандарта), 
Вильямс Прайд (45,8 т/га) и Кызыл Джонаки (44,7 т/га). Установлена тесная положительная связь 
срока созревания с урожайностью (r = 0,92): очень ранние сорта уступали стандарту на 4,8–9,9 %. 
Обоснована  необходимость  целенаправленных  скрещиваний  для  сочетания  скороспелости  и 
урожайности.
Ключевые  слова: яблоня,  урожайность,  товарность,  скороспелость,  корреляция,  исходный 
материал.
Abstract. Yield and marketable fruit share of 10 early-ripening apple cultivars in 2024–2026 are reported. 
The highest yields were obtained from Katta Jonaqi (47.6 t/ha; 14.4 % above the standard), Williams’ Pride 
(45.8 t/ha) and Qizil Jonaqi (44.7 t/ha). Ripening date correlated strongly with yield (r = 0.92): the earliest 
cultivars yielded 4.8–9.9 % less than the standard. Targeted crosses are needed to combine earliness and  
productivity.
Keywords: apple, yield, marketable fruit, earliness, correlation, parental material.

Кириш
Ҳосилдорлик навнинг иқтисодий самарадорлигини белгиловчи асосий кўрсаткич 

ҳисобланади [1, 2]. Эртапишар навлар бозорга эрта маҳсулот етказиб беради, бироқ уларнинг 
ҳосилдорлиги кўпинча кечпишар навлардан паст бўлади [3, 4]. Минтақа шароитида маҳаллий 
ва интродукция қилинган ёзги навларнинг ҳосилдорлигини қиёсий баҳолаш ва унинг 
эртапишарлик билан боғлиқлигини аниқлаш селекция учун муҳим аҳамиятга эга.

Тадқиқот мақсади –  эртапишар олма навларининг ҳосилдорлиги ва товарбоплигини 
баҳолаш ҳамда ҳосилдорликнинг эртапишарлик ва мева йириклиги билан боғлиқлигини 
аниқлаш.

Материаллар ва услублар
Тадқиқотлар 2024–2026  йилларда Академик Маҳмуд Мирзаев номидаги Боғдорчилик, 

узумчилик ва виночилик илмий-тадқиқот институтининг Марказий тажриба хўжалигида 
(Тошкент вилояти, Тошкент тумани) 2002 йилда барпо этилган коллекция боғида ўтказилди. 

X A LQ A R O  I L M I Y- A M A L I Y  KO N F E R E N S I YA

«Orolbo‘yi hududida suvdan foydalanish samaradorligi va
sho‘rlanishning qishloq xo‘jaligi ekinlari hosildorligi hamda
aholi hayot faoliyatiga ta’sirini monitoring va nazorat qilish
uchun iqlimga chidamli innovatsion texnologiyalarni ishlab
chiqish»

X A L Í Q A R A L Í Q  I L I M I Y- Á M E L I Y  KO N F E R E N C I YA

«Aralboyı aymaǵında suwdan paydalanıw nátiyjeliligi hám
shorlanıwdıń awıl xojalıǵı eginleri zúráátligi hámde
xalıqtıń turmıs iskerligine tásirin monitoring etiw hám
qadaǵalaw ushın klimatqa shıdamlı innovaciyalıq
texnologiyalardı islep shıǵıw»

Дарахтлар ММ106 пайвандтагида, 4×3 м схемада (833 туп/га) ўстирилган. Объект сифатида 10 
та эртапишар нав: маҳаллий Первенец Самарканда (стандарт), Қизил Жонақи, Жонақи летний, 
Катта Жонақи ва интродукция қилинган Елена,  Старк Эрлист,  Мантет,  Вилямс Прайд, 
Пристин, Белый налив навлари олинди. Тажриба 4 такрорда, ҳар бир навда 10 тадан ҳисобга 
олинган дарахтда ўтказилди.

Ҳосил ҳар бир такрордаги ҳисобга олинган дарахтлардан тортиб аниқланди;  гектар 
ҳосилдорлиги бир дарахт ҳосилини 833  тупга кўпайтириш орқали ҳисобланди.  Товарбоп 
мевалар улуши саралаш асосида аниқланди [5].  Маълумотлар Б.А.Доспехов бўйича 
дисперсион таҳлил қилинди [6],  белгилар ўртасидаги боғлиқлик навларнинг ўртача 
қийматлари бўйича корреляцион таҳлил билан баҳоланди (n = 10; r₀,₀₅ = 0,632).

Натижалар
Навларнинг ҳосилдорлиги 1-жадвалда келтирилган. Бир дарахт ҳосили 45,0 кг дан 57,2 кг 

гача, гектар ҳосилдорлиги 37,5 т дан 47,6 т гача ўзгарди.
1-жадвал. Эртапишар олма навларининг ҳосилдорлиги (2024–2026 йй. ўртача)

№ Нав
Бир дарахт 
ҳосили, кг

Ҳосилдорлик, 
т/га

St га 
нисбатан, ± 

т/га

St га 
нисбатан, %

Товарбоп 
мева, %

1 Первенец Самарканда (st) 50,0 41,6 – 100,0 85,3

2 Қизил Жонақи 53,7 44,7 +3,1 107,5 86,6

3 Жонақи летний 48,5 40,4 −1,2 97,1 84,5

4 Катта Жонақи 57,2 47,6 +6,0 114,4 88,0

5 Елена 45,0 37,5 −4,1 90,1 83,0

6 Старк Эрлист 46,8 39,0 −2,6 93,8 83,8

7 Мантет 49,2 41,0 −0,6 98,6 85,0

8 Вилямс Прайд 55,0 45,8 +4,2 110,1 87,2

9 Пристин 46,0 38,3 −3,3 92,1 83,5

10 Белый налив 47,5 39,6 −2,0 95,2 84,0

Энг юқори ҳосил Катта Жонақи навида (47,6 т/га) олиниб, у стандартдан (41,6 т/га) 6,0 
т/га ёки 14,4 % кўп бўлди. Вилямс Прайд (45,8 т/га; +10,1 %) ва Қизил Жонақи (44,7 т/га; +7,5 
%) ҳам стандартдан юқори ҳосил берди (1-расм). Мантетда 41,0 т/га, Жонақи летнийда 40,4 
т/га, Белый наливда 39,6 т/га, Старк Эрлистда 39,0 т/га, Пристинда 38,3 т/га, Еленада 37,5 т/га 
ҳосил олинди. Товарбоп мевалар улуши 83,0 % (Елена) дан 88,0 % (Катта Жонақи) гача бўлди.

1-расм. Эртапишар олма навларининг ҳосилдорлиги, т/га

Корреляцион таҳлил ҳосилдорликнинг меванинг ўртача массаси (r = 0,96), дарахтнинг 
бўйи ва шох-шабба кенглиги (r = 0,82) ҳамда мевалар пишиш муддати (r = 0,92) билан кучли 
боғлиқлигини кўрсатди (2-жадвал).

2-жадвал. Ҳосилдорликнинг бошқа белгилар билан корреляцияси (n = 10)

Белги r Боғлиқлик

Меванинг ўртача массаси 0,96 жуда кучли

Мевалар пишиш муддати 0,92 кучли

Дарахт бўйи 0,82 кучли

Шох-шабба кенглиги 0,82 кучли

Дарахтнинг барг сатҳи 0,65 ўртача

Муҳокама
Пишиш  муддати  билан  ҳосилдорлик  ўртасидаги  кучли  ижобий  боғлиқлик  кечроқ 

пишадиган навларда мева шаклланиш даврининг узоқлиги ва меванинг йириклашиши билан 
изоҳланади [7, 8]. Шу сабабли жуда эртапишар навлар (Елена, Пристин, Старк Эрлист, Белый 
налив) стандартдан 4,8–9,9 % кам ҳосил берди. Бу эртапишарлик ва юқори ҳосилдорликни 
битта  навда  бирлаштириш  учун  уларнинг  донорларини  мақсадли  равишда  чатиштириш 
заруриятини кўрсатади [4, 9]. Маҳаллий Катта Жонақи ва Қизил Жонақи навларининг юқори 
ҳосилдорлиги  улардан  ҳосилдорлик  донорлари  сифатида  фойдаланиш  мумкинлигини 
тасдиқлайди;  бундай  навларни  селекцияга  жалб  этиш замонавий  навларнинг  тор  генетик 
асосини кенгайтиришга ҳам хизмат қилади [10, 11].

Хулоса
1. Энг юқори ҳосилдорлик Катта Жонақи (47,6 т/га), Вилямс Прайд (45,8 т/га) ва Қизил 

Жонақи (44,7 т/га) навларида аниқланди; улар стандартдан 7,5–14,4 % юқори.
2. Ҳосилдорлик меванинг массаси (r = 0,96) ва пишиш муддати (r = 0,92) билан кучли 

боғлиқ.
3.  Эртапишарлик  ва  юқори  ҳосилдорликни  бирлаштириш  учун  жуда  эртапишар 

навларни Катта Жонақи, Вилямс Прайд ва Қизил Жонақи навлари билан чатиштириш тавсия 
этилади.

